
IDAZLEA

xiripa historikoek arrisku handi bat
dute: errepikatzeko modukoak direla
iruditzen zaigula denoi, ohartu gabe
hainbat kasualitateren elkartze zoriz-
koak funtzionatu zuela behin, eta

hurrengoan ez dela berdin izango. Horra,
adibide bat ematearren, Guggenheim Bil-
bao museoa: kultur ereduaren aldetik izan
daitezkeen desadostasunak alde batera utzi-
ta, argi dago ikuspegi ekonomiko hutsetik
arrakastatsua izan zela apostua, inork uste
zuena baino hobea.

Horrek ekarri du, hain zuzen, errepikatze-
ko tentaldia, eta hortxe ditugu kultura berez
bost axola zaien agintariak arte
modernoarekin txora-txora eginda,
museo batean sartutako diru-parras-
ta turistak erakartzeko makina hutse-
zina bihurtuko delakoan, automati-
koki. Jose Luis Bilbao bera dugu
esperimentua berriro martxan ipini
nahi duen lehena, Urdaibaiko Gug-
genheimarekin, eta krisialdiak proiek-
tua itzalpean baldin badauka ere, ez
dut uste baztertuta izango dutenik,
txikizioak txikizio.

Mimesiak indar handia du ordea.
Nafarroan, Altzuzako Oteiza
museoaren ondoan, arte garaikide-
ko zentro bat eraiki zuten Uharten,
ez dakit zehazki noren ekimenez,
eta gero udalak zioen berak bakarrik ezin

ziola aurre egin horrek zekarren gastuari,
eta ea Gobernuak lagunduko zion. Ixteko
aukera aipatu zen garai batean, baina orain-
goz behintzat zabalik jarraitzen du.

Gasteizen, Komunitateko beste probin-
tziak baino gutxiago ez izateko beren konple-
xu horrekin, ekin eta ekin jardun zuten arte
modernoko museo bat eduki arte (Arte Ede-
rreko beren museo klasiko eta polita nahiko
ahazturik bazuten ere). Artium eraiki zuten
azkenean, eta programazio interesgarria
eduki arren jendez urri egoten da beti. Sarre-
rarik ez kobratzea erabaki zuten orain dela
urte bat edo bi, baina ez dirudi gauzak aldatu

direnik. Orain aldi baterako itxiko
omen dute, eta itxiera luzerako izan
litekeela ere entzuten da han-
hemen. Desastrea litzateke, eginda-
ko inbertsioa egin ondoren.

Rekalde aretoko istiluak alde
batera utziko ditut, espazio faltaz.
Eta Tabakalera? Odon Elorzaren
obsesio berria (orain ez du San
Telmo aipatu ere egiten). Espazio
huts bat berez, edozerez bete lite-
keena, eta kulturaren biziberritzea-
ren sinbolotzat saldu nahi digute-
na. Gero hondamendia baletor,
beste alde batera begiratuko dute
erantzuleek, beren arduretatik
ihesi, proiektu kultural-espekula-

ziozko berriei begira beti... n

Uharte, Artium, Tabakalera...

H I R U K O  T X I K I A N
Joxemari Ostolaza

Espainolek ez dute Euskal
Herriko euskaldunen
Goenkaleko Arralderen
berri. Garzonek eta enparauek ez ezagutzea
eta mapan begiratuz gepeseari ekin eta lokali-

zatu duten mendira guardia zibilak igortzea normaltasu-
naren adierazletzat har genezakeen bezala. Gasteizko
kofradeek operazio erridikulo hori ez geldiaraztea gra-
bea dugu, ETB euskalduna ere bere aginpidean daukate-
la kontutan harturik. Eman dezagun espainol gazte bihu-
rri batzuek, elkartasunezko Korrika bat antolatu dutela
eta Asturiasko Mateo doktorearen San Martinen iragar-
tzen dutela Interneten. Euskal Herriko gure urruñar

lagunak interesaturik, Euskadiko eus-
kaldunei galdetuko liekete hari buruz
luketen berri eman ziezaieten, kotxeaz

esanza postatik pasa eta bideko hornidurak prestatu
aurretik. Hola ikasiko lukete Antena 3en baino ez dela
leku hori existitzen, eta Internet oso baliagarria dela
adarjotze kontutan baieztatu. Izan ere, norberaren sake-
latik tiratzen hasi aurretik zangoa non eman jakin beha-
rra dago. Nire hurbileko Euskadiko gaztelandian ere nire
inkesta ttikia egin dut eta garzontarrak aurkitu ditut ehu-
netik ehunean. Bat bera ere ezin salbatu. Tokitan daude
gure gazte garaiko ahaleginak, kanpotarrak etxekotzeko
haiek. Gaitzerdi gu ez bagaituzte kanpotar bihurtzen. n

Eta Tabakalera? Odon Elorzaren 

obsesio berria. Espazio huts bat 

berez, edozerez bete litekeena, 

